
DNT SUNNMØRE 

6001 ÅLESUND 
Att. Åsmund Steen 
 

  

 

Solevågsfjellet naturreservat - dispensasjon for organisert tur i regi av DNT 
Sunnmøre 

DNT-Sunnmøre får løyve til å nytte ein sti innafor Solevågsfjellet naturreservat til organisert tur 5. 
september. 
 
Nærare vilkår for løyvet står i slutten av dette brevet. 
 
Vi viser til søknad av 02.09.2021 frå DNT Sunnmøre om løyve til å organisere tur langs ein sti som går 
inn i Solevågsfjellet naturreservat. 
 
Søknaden 
DNT Sunnmøre skal arrangere ein «Kom deg ut-dag» på Mausavatnet den 5. september 2021. For å 
gjere arrangementet ekstra interessant ønskjer dei å legge turen gjennom skogen langs ein sti som 
går inn i Solevågsfjellet naturreservat. Dei ønskjer å gå omtrent 1 kilometer langs stien inn i 
reservatet. Stien vil bli merka med plastband og midlertidige skilt i samband med arrangementet. 
Det er forventa at mellom 30 og 50 personar vil gå på stien. 
 
Lovgrunnlag 
Søknaden er vurdert opp mot gjeldande verneforskrift, fastsett ved kgl.res 17. desember 1999 (FOR-
1999-12-17-1444). 
 
Kapittel IV, 5. ledd i forskrifta seier: Idrettsarrangement, jaktprøver og annan organisert bruk av 
reservatet er forbode.  
 
Statsforvaltaren har heimel for å gi dispensasjon frå verneforskriftene i § 48 i naturmangfaldlova 
(nml): Forvaltningsmyndigheten kan gjøre unntak fra et vernevedtak dersom det ikke strider mot 
vernevedtakets formål og ikke kan påvirke verneverdiene nevneverdig, eller dersom sikkerhetshensyn eller 
hensynet til vesentlige samfunnsinteresser gjør det nødvendig. Vedtak om dispensasjon må også 
vurderast opp mot prinsippa i nml §§ 8-12, jf. § 7.  

Føremålet med Solevågsfjellet naturreservat går fram av kapittel III i forskrifta: Formålet med fredinga 
er å sikre eit skogområde med alt naturleg plante- og dyreliv. Av spesielle kvalitetar kan nemnast ein 
kystfuruskog som har eit urørt preg og ein svært stor variasjon i vegetasjon og skogstruktur.  
 
Vi har lagt vekt på at det er ein eksisterande sti som skal nyttast og at den midlertidige merkinga 
med plastband og skilt vil bli samla inn straks etter at arrangementet er avslutta. Det berørte arealet 
utgjer ein så liten del av naturreservatet at verneverdiane samla sett ikkje vil få nemnande skade 
lokalt eller regionalt. 
 
Vi har lagt vekt på at lokaliseringa av arrangementet på ein eksisterande sti ikkje vil påverke 
verneverdiane i naturreservatet nemneverdig, og at det derfor ikkje ar trong til å vurdere anna 
lokalisering.  
 
Det ligg føre tilstrekkeleg kunnskap om verknaden av tiltaket til å kunne fatte eit vedtak, jf. nml § 8. 
Føre-var-prinsippet får difor ikkje vekt. Tiltaket er etter dette vurdert i tråd med 
saksbehandlingsreglane i §§ 8-12 i naturmangfaldlova. 
 
Statsforvaltaren legg til grunn at tiltaket ikkje strir mot vernevedtakets føremål og ikkje kan påverke 
verneverdiane nemneverdig. Vilkåra for dispensasjon i § 48 er med det oppfylt.  
 
Vedtak 
Statsforvaltaren gir DNT Sunnmøre dispensasjon frå kapittel IV, 5. ledd i verneforskrifta for 
Solevågsfjellet naturreservat til å organisere tur langs stien inn i naturreservatet. Heimel for vedtaket 
er § 48 i naturmangfaldlova.  
 
Vilkår for dispensasjonen: 

 Den delen av arrangementet som skal gå føre seg innanfor Solevågsfjellet naturreservat må 
berre gjennomførast langs stien, og ikkje lenger enn omtrent 1 kilometer inn i reservatet. 

 Dispensasjonen gjeld dagen arrangementet skal haldast, den 5. september 2021. 
 Alle plastband og skilt som blir nytta i samband med arrangementet skal fjernast frå 

verneområdet seinast dagen etter at arrangementet er avslutta. 
 
Anna lovverk 
Vi gjer merksam på at vedtaket berre omfattar dispensasjon frå verneforskrifta i medhald av 
naturmangfaldlova. Eventuelle nødvendige løyve etter anna lovverk må avklarast med rette 
myndigheiter.  
 
Klage på vedtaket  
Partane i saka eller andre med rettsleg klageinteresse kan klage på vedtaket innan tre veker frå det 
er mottatt. Klagen må vere grunngitt, og skal sendast til Statsforvaltaren. Miljødirektoratet avgjer 
klagen dersom Statsforvaltaren opprettheld vedtaket. Reglane om klage på vedtak går fram av 
kapittel VI i forvaltningslova. 
 
Med helsing 
 
Ulf Lucasen (e.f.) 
ass. miljøverndirektør 

  
 
Marita Fjelle 
rådgivar 

